
2 FASE

Arbesko egoitza berrirako sarbidea
eraikitzen hasi dira.

Lanek sei eta zazpi hilabeteko bi fase izango dituzte eta
UTE VIAL ARBES enpresak egingo ditu, BEAz barneko
2.122.684,90 euroko aurrekontuaren trukean.

a6
6 IKASTETXE

Hiriko sei ikastetxeetan hobekuntza lanak
egin dira uda garaiko oporraldian zehar.

Eguzkitzan, Dunboan, Txingudi Ikastolan, Elatzetan, Toki
Alain eta Belaskoenean egiten ari dira lanak, milioi erdi
euro baino gehiagoko kopuruan.

ela
561 HAUR

561 gaztek, guztira 41 talde osatuz, parte
hartu dute aurten Solas Jolas udalekuetan,
86 hezitzaile eta 12 koordinatzaileren
begiradapean.

Udaleku hauek udan zehar eta jarduera ludikoen bidez
euskararen erabilera sustatzen dute, aisialdiko hainbat
ekintzarekin.

Q) Olaizola

INMOBILIARIA ACENTZIA

SALMENTA-ALOKAIRUAK - PROMOZIO BERRIAK

BeraketaKalea, 17 ‘ (#34) 943 64 64 12 info@i

20302, Irun

AHOLKULARITZA

66
15.000 PERTSONA

15.000 pertsonak baino gehiagok parte
hartu dute 2025eko Dies Oiassoni jaialdiko
ekintzetan.

Jaialdiaren arrakasta neurtzeko 647 inkesta egin dira eta
inbertitu den euro publiko bakoitzak 2,5 euroko itzulkina
ekarri duela ikusi da.

66
9. EDIZIOA

Irun Zuzenean jaialdiak formatu berritua
dakar jaialdiaren 9. edizioan CBAko
eszenatoki berria estreinatzeko.

Emanaldiak ondoz ondoko lau asteburutan izango dira,
irailaren 19, 20 eta 26an eta urriaren 3, 4 eta 11n.

a6
3.175 DESKARGA

Irun Appek 3.175 deskarga izan ditu 2023ko
martxoan merkaturatu zenetik.

Aplikazioak hainbat zerbitzu ditu: albisteak, kultura eta
aisialdiko agenda, kexen eta iradokizunen atala, eta diru-
laguntzei, kanpainei eta udal-programei buruzko push
jakinarazpenak jasotzeko aukera, tasak ordaintzeko epeak,
etab.

ANTXETA

IRRATIA

90.5/89.7 FM

GIRABIRA PROGRAMAREN T1.
EDIZIOAK AURRERA JARRAITZEN DU

|))

“Musika, parkeak eta ‘ekin!” lelopean, Girabira programaren

11. edizioa abian da dagoeneko. Irungo parkeetan zehar familia
guztiarentzako ibilbidea proposatzen du programak, emanaldiak,
tailerrak eta piknikak uztartuz. Zirkua, txotxongiloak, dantza eta
musika izan dira aurten aukeratutako gaiak. Zehazki, Pia Alzaga
eta Ainara Rubio daude egitasmo honen atzean, Txikis del Bidasoa
izenpean. Hain zuzen ere, Irunen antolatzen diren jarduera eta
ekintzak urratsez urrats euskalduntzeko helburua duen Kalean Bai
egitasmoaren parte da Txikis del Bidasoa.

Zirkoaren gaiaren inguruko lehen jardunaldia abuztuaren 10ean
egin zen. Arratsaldeko 17:30etik aurrera, Artean Espazioak eta
A&B Shows-ek eskainitako tailerrak izan ziren protagonista,
non haurrek eta helduek sormena eta gorputz adierazpena landu
ahal izan zituzten. Ondoren, 19:00etan, Ganso & Cia. konpainiak
Hamlet antzezlanaren bertsio bat aurkeztu zuen keinu eta zirku
komedia batean, ikusleen gozamenerako.

Ekitaldiak abuztu amaieran jarraitu zuen. Zehazki, abuztuaren
29an, Girabira txotxongiloen munduan murgildu zen Alai Txoko
parkean. Arratsaldeko 17:30etik aurrera txotxongiloekin loturiko
tailerrak egin ziren eta 19:00etan Ostomila txotxongilo taldeak
“Alaia Galtzagorria” antzezlana antzeztu zuen.

Girabira programak aurrera jarraituko du datozen asteetan.
Irailaren 27an, Dantza izango da protagonista Antzaran auzoan,
El Pinar parkean. Arratsaldeko 17:00etatik aurrera, tailerrak
eskainiko dira, eta, 19:00etan, Tio Teronen Semeak konpainiak
“Haurreskolari” ikuskizuna aurkeztuko du. Sarrera doakoa da.

o0, GIRABIRA DANTZA: IRAILAREN 27AN,
ANTZARAN PARKEAN

oo, GIRABIRA TXIKIMUSIKA: URRIAREN 12AN,
MENDIBIL PARKEAN

Azkenik, urriaren 12an, Girabira Txikimusika izango da Mendibil
parkean, 12:30etik 14:30era.

Girabira egitasmoa
Girabira 2015ean Irungo Gazteen Aurrekontu Parte-hartzaileetan

bozkatu zen proiektu bat da. Hiriko parkeetan zehar egiten
diren jardunaldi tematiko sorta bat da, kontzertuak, tailerrak eta
parkeen esplorazioa uztartuz, gazteek eta familiek hiria berriro
aurki dezaten.

Girabiraren leloa hauxe da: “musika, parkeak, ekin!”.
Proiektuaren helburua da eskualdeko gazteei kultur proposamen
alternatibo bat eskaintzea, diziplina berriak probatzeko,
elkarrekin jarduteko eta hiriko leku desberdinak berriro
aurkitzeko aukera izan dezaten. Gainera, elkarbizitza, balioetan
heztea eta topaguneak sortzea sustatzen du, eta tokiko musika
taldeei jotzeko eta beren lana ezagutzera emateko aukera
ematen die.

ETORRI ETA GOZATU ZURE LAGUN ETA

SENIDEENTZAKO GIRO ATSEGINAZ

KARTA EGUNEKO MENUA PLATER BEREZIAK PAELLAK PINTXOAK
ERRAZIOAK OGITARTEKOAK HANBURGESAK HAURREMN MENUA
Anzaran plaza, 14, run, Gipuzkoa 243 664 897 | 684 BO2 482 www pikarorestobarcom

OIASSOTIK TRUNERA

5 OIASSO
MUSEOA

OIASSOKO HERRITARREN JANZKERAK

Askotan goraipatu izan da irundarren eta inguruko herritarren
dotorezia janzterakoan. Seguruenik, gaur egun oraindik halaxe
bada, iraganetik jasotako ohitura delako izango da. Apustu
egingo nuke Oiassoko garai haietan jendeak garrantzi handia
ematen ziola kanpoko itxurari. Meategiak zeuden, portua zegoen,
merkataritza bazen, eta terma ederrak ere bazeuden... Dirua
bazegoen, beraz, bertan bizi ziren oiassotarrek —nahiz eta
inperioaren muturrean egon— nola ez zuten bada erromatar moda
jarraituko? Eta nola ez zituzten jarraituko garai hartako janzkera
ohiturak? Seguruenik, tokiko “ukitu” berezia ere emango zioten...
auskalo!

Zirrikitu batetik atzera begiratzeko aukera izango bagenu,
gustura ikusiko genituzke orduko jostunen tailerrak, azoketako
arropa postuak, edo, itsasontziek urrunetik zeta eta apaingarri
bereziak ekartzen zituztenean, haien zain egoten ziren gizon-
emakumeen aurpegiak.

Garai hartan, arropak eta apaindurak ez ziren behar praktiko
bat soilik: gizarte maila adierazteko, lanbidea markatzeko eta
aberastasuna erakusteko modu nagusietako bat ziren. Egia
esan, gaur egun bezalaxe, alajainal Gehien erabiltzen zen oihala
artilea zen, baina goi-mailako herritarrek kalitate handiko
ehunak erabiltzen zituzten. Oihal horiek gainera brodatu egiten
ziren, edo, emakumeek bereziki, apaingarriak jartzen zizkieten.

Gizonek toga eta tunica janzten zituzten, eta togarik zabal eta
kolore argikoena eramateak estatus altuena adierazten zuen.
Emakumeek stola eta palla erabiltzen zituzten, eta ehun arin eta
koloretsuak nahiago izaten zituzten; aberatsenek artile findua,
lihoa edo Egiptoko kotoia erabiltzen zuten, baita Asiako zetaren
luxua ere. Bordatu finak estatusaren ikur ziren, baita kolore
biziak ere —gorri bizia, urdina, morea—, tindagaiak garestiak
zirelako. Morea bereziki zen garestia, murex moluskuetatik
ateratzen baitzen kolore horren tindagaia.

Oiassoko langileek ez zuten modarik jarraitu behar izaten.
Meatzariek arropa trinkoa eta erresistentea behar zuten: artile
lodiz ehundua, mahuka motzeko tunikak eta neguan jantzi
lodiagoak. Errementariek, burdinarekin eta suarekin lan egiten
zutenez, larruzko jantziak eta babesteko mantak erabiltzen
zituzten, txinpartetatik eta bero handitik babesteko. Portuko eta
itsasoko lanetan ari zirenek lihozko tunika arinak eta neguan
artilezkoak erabiltzen zituzten, eta askotan txanodun manta
modukoak eramaten zituzten euriaren aurka babesteko.

Esklabo gehienek eta langile xumeek tunica sinplea eramaten
zuten, artilez edo lihoz egina, kolore naturala edo marroi argia
mantenduz, tindagai merkeak soilik erabiliz. Janzkera praktikoa
zen, lana egiteko egokia, eta ez zen apainketarik izaten. Esklaboek
sarritan gerrikoa edo sokaz egindako zinta erabiltzen zuten tunika
gorputzera egokitzeko.

Urteak pasa dira, baina kontuak ez dira gehiegi aldatu.
Oinetakoak, garai horietan bezalaxe, oso garrantzitsuak

dira gaur egun ere. Klase sozial guztiek erabiltzen zituzten
oinetakoak, batzuk besteenak baino hobeak: aberatsenek larru
leunez egindako sandalia finak eta zapata itxiak zituzten,

langileek eta meatzariek, berriz, larruzko oinetako sendoagoak;
eta itsasgizonek urarekiko erresistentzia handiagoa zuten
botak edo sandalia trinkoak janzten zituzten. Auskalo norenak
izan ziren Oiasson aurkitu ziren oinetakoak, duela 2000 urte
ume kozkor batek, soldadu batek, eta auskalo nork gehiago
erabili zituztenak... eta Oiasso Museoan ikusgai daudenak. Ez
da erraza sinestea nola iritsi diren gaurdaino, baina ikusgarriak
dira. Mendetan zehar lokatzetan, egoera anaerobikoan, nola
mantendu diren ikustea benetan hunkigarria da.

Baina itzul gaitezen Oiassoko emakumeen janzkera
koloretsuetara, eta, nola ez, erabiltzen zituzten apaingarrietara.
Ez baitziren jantzien inguruan amaitzen modaren kontuak:
fibula metalikoak, harribitxiak eta beirazko bitxi koloretsuak
ohikoak ziren, horietako batzuk ere ikus daitezke Oiasso
Museoan. Bitxiak —urrezko eraztunak, eskumuturrekoak

eta belarritakoak— ez ziren falta, eta jantziaren osagarri
garrantzitsua ziren; perlak ere oso gogoko zituzten garai
hartako emakumeek, eta beren gizarte maila eta gustua
erakusten zuten.

Atontzerakoan, ilea modu landuan orrazten zuten; batzuetan,
orratz apainduekin, eta modaren arabera kizkur, trentza

edo goiko ile-bildu konplexuak egiten zituzten. Kosmetikari
dagokionez, aurpegia argitzeko berun hauts fina (gaur egun
arriskutsutzat jotzen dena) eta masailak koloreztatzeko
pigmentu mineralak erabiltzen zituzten. Moda ezberdinak

ere izan ziren erromatar inperioak iraun zuen garai haietan,
batzuetan gizonek bizarra eramatea zegoen modan, eta handik
urte batzuetara bizarrik gabe ibiltzea.

Erromatar garai luze horietako mosaikoak, pinturak eta
eskulturak ikustea erromatarren historia ikusteko beste modu
bat da, berezia bezain interesgarria.

Hasieran aipatutako zirrikitutik atzera begiratu ezin dugunez,
aurkitutako apaingarrien arabera esango nuke oiassotarrak
ikaragarri apainak eta dotoreak zirela. Hori ere gizartean
gordetzen den izaeraren parte baita.

TRAVES PROIEKTUAK BIDASOA
IBAIAREKIKO BESTELAKO
HARREMANA ESPLORATUKO DU
RIBERA BEKARI ESKER

Eskualdeko biztanleek Bidasoa ibaia muga geografiko bezala ikusi ohi duten arren, guztiz
kontrako esanahia ere izan dezake: elkargunea ere bada. Hain zuzen ere, horixe izango da
2025eko Ribera Beka irabazi duten proiektuetako batentzako. Ageda Blasco Egia eta Izaro
leregi Gonzalez dira Través izeneko proiektuaren egileak eta datozen hilabeteetan zehar
ibaiaz blaitzeko sorkuntza proiektu komunitarioa burutuko dute, artea eta ikerketa lan
berean uztartuz.

Través proiektuak planteatzen duena da Bidasoa ibaiarekin
gorputzez gorputz maitasunaren afektu iraultzaileak zeharkatu
duen subjektu baten adierazpena esploratzea. Lan hori talde
lanaren bidez egingo dute. “Bost saioetan zehar landuko ditugu
proiektuaren oinarrian dauden puntu guztiak gorputz, idazketa
eta ahots ariketen bitartez, besteak beste”. Hau da, ideia guztietara
modu teorikoan gerturatu ordez, modu sentsiblean gerturatuko
dira: praktika artistiko, korporal eta somatikoen bidez.

Proiektua gauzatzeko, talde bat sortzea izango da lehen urratsa.
Parte-hartzaileek bost saiotan zehar parte hartuko dute eta
amaieran performance itxura hartuko du emaitzak. “Agedak eta
biok dinamizatuko ditugu saio hauek, baina sorkuntza prozesu
komunitario bat dela azpimarratu nahiko genuke, sortuko

dena taldekideei esker sortuko baita”, adierazi du Izaro leregik.
Proiektuaren bultzatzaileak azaldu duenez, parte hartu ahal
izateko ez da behar inolako formakuntzarik edo esperientziarik,
nahikoa da interesa izatea gure proiektuak barne hartzen dituen
puntuekin.

Egitasmoa iraileko azken astean hasiko da eta otsailean
performance batekin amaituko da. Beraz, bost saio hauek
hilabetean behin egingo dituzte. Gero, hilabete bateko atsedenaldia
izango dute, performancea jende aurrean aurkeztu aurretik.
Saioetan edo prozesuan parte
hartzeko epea irailaren 20 edo
2lera arte egongo da zabalik
eta email honetara idatzi
dezakete interesatuek izena
emateko: traves.laborategia@
gmail.com. Izaro leregik aipatu

“lbaiari beste esanahi
bat eman diezaiokegula
pentsatzen hasi ginen”
Izaro leregi Gonzdlez,
Través proiektuaren
sortzaileetako bat

duenez, “helbide horren bidez proiektuarekin loturiko informazio
guztia bidaliko dugu”. Proiektuaren bultzatzaileak oso pozik
daude, jada, abuztu erdialderako proiektua burutzeko taldea sortu
dutela esan dezaketelako. “Momentuz, 13 partaide dauzkagu,
baina taldea handiagoa izan daiteke”, adierazi du leregik. Beraz,
jendea animatzen dute beren emailera idazteko eta informazioa
eskatzeko.

s\ aurrera

Emaitzari dagokionez, ez dute oso argi zein izango den prozesu
guzti honen ondorioa. Argi dagoen gauza bakarra da, amaieran
forma performatibo bat hartuko duela. Izaro leregiren hitzetan,
“forma saio parte-hartzaileetan landuko den zerbait izango

da, beraz, taldearen berezitasunek emango diote forma azken
perfomance horri”. Gauzak horrela, saioek aurrera egin ahala,
proiektuaren funtseko egitura sortzen joango dira.

Kontzeptu sakonetan murgilduz

Beraien lanen arteko interesguneez hitz egiten ari zirelarik,
uraren elementua topatu zuten. Izaro leregik azaldu duenez, urak
zeharkatu egiten gaitu, urez eraikiak gaudelako bai organikoki,
bai subjektu moduan, eta barnean dugun ura kanpora izerdi
bidez ateratzen da. “Era berean, ura da eraikitzen gaituena
lurraldetasunari dagokionez, kasu honetan, Bidasoa ibaiak muga
hori mugatu dezake eta”, gaineratu du Través proiektuaren
egileetako batek. Uraren metafora honetan pentsatuz, sinbolikoki
muga bat bezala eraiki arren, estrategikoki edo politikoki
pentsatutako zerbait dela ikusten hasi ziren. “Ibaiari beste esanahi
bat eman diezaiokegula pentsatzen hasi ginen”, adierazi du Izaro
leregik.

Kontzeptu teorikoetan ere oinarritu dira ideia hori islatzeko.
Esaterako, Victoria Royo filosofoaren “un cuerpo fuera de si
mismo” kontzeptuan pentsatu zuten, subjektu patriarkal zurrun
eta autonomo oso horren parean, berak kanpora begirako keinu
hori egiten du, beste gorputz batekiko. Bestetik, Judith Budler
filosofoaren esaldia ere izan dute abiapuntu: “nire gorputza nirea
da, baina ez guztiz”. Hau da, jaiotzen garenetik gure gorputza
besteei emanda dagoenaren ideiarekin eta, modu paraleloan,
ibaiaren esanahiarekin lotu zuten. Beraz, ibaiaren esanahira
eraman dituzte ideia horiek guztiak: ibaia muga bezala ulertuta,
baita hizkuntza eta kultura bat partekatzen dutenen arteko muga
gisa. “Gaur egun ere bada biolentzia kolonialari ihesi datozen
migratzaileentzako muga bat”, gehitu du Izarok.

Horrela, uraren metafora horrekin lan egin nahi izan dute,
berez dituen beste esanahi
batzuk indartzeko. Adibidez,
etengabeko mugimendu hori
eta, muga baino gehiago, elkar
lotzen gaituen zerbait bezala
ulertu dute. “Era berean, ura eta
ibaia maitasunaren metafora
bezala landu dugu, baina ez
maitasun erromantiko bezala,

“Ribera bekak ematen
digun aukera hau, artista
eta ikertzaile baten
artean tandem eran lan
egitekoa, oso egokia da”
Izaro leregi Gonzdlez,
Través proiektuaren
sortzaileetako bat

baizik Bell Hooks idazleak zioen bezala, maitasuna erreminta
politiko gisa ulertuta, bestearekiko zaintzan”. Horretarako,
gorputza eta afektua izan dira haien lanabes nagusiak.

Interes amankomunetatik sortua

Agedak eta Izarok beren praktiken artean elkargune sendoak
zeudela ikusita sortu zen proiektu hau martxan jartzeko ideia.
Ageda ikertzailea eta hezitzailea da eta ikuspuntu feminista
batetik egiten du lan, alienazioaren ondorio politiko eta
afektiboak ikertzen ditu. Izarok adierazi duenez, “berak gainera
gorputzaren topaketetan lan egiten du”. Izarok gaineratu
duenez, “ni ostera, artista naiz eta nire praktika artistikoak
performancearen bidez egiten ditut, nozio eskultoriko batekin.
Gorputzaren zaurgarritasunean ere badut interesa eta hortik
sortu daitezkeen subjektibitate berrietan”. Horretaz gain,
gorputzaren eta afektuaren artean ere egiten du lan Izarok,
horrelako talde prozesuetan murgiltzen.

Horrela ikusi zuten lan egiteko beren interesetan bi puntu
amankomun garrantzitsu bazeudela. Alde batetik, gorputza eta
afektuetan duten interesa. Bestetik, patriarkatuak irakatsi digun
subjektu, zurrun, tente eta autonomo baten beste subjektu
interdependenteago baterako formak edo sentsibilitateak
eraikitzeko nahia.

Ribera bekaren berezitasuna

Ribera beken helburua Bidasoa ibaiari eta memoria historikoaren
eta mugaren kontzeptuei buruzko ikerketa eta ekintza proiektu
bat garatzea da. Proiektuek badute ezaugarri bat: tandem
formatuan lantzen dira, profil desberdinak konbinatuta, artearen
esparrukoa bata eta ikerketaren esparrukoa bestea. “Ribera bekak
ematen digun aukera hau, artista eta ikertzaile baten artean
tandem eran lan egitekoa, oso egokia da”, azaldu du Izaro leregik.
Izan ere, praktika artistikoa bera ikertzeko modu bat bihurtzen da
eta. Beraz, Través proiektua ikerketa prozesu bat bezala ulertzen
dute. “Saio hauetan kanpotik ere etorriko zaigu estimulu edo
inspirazio hori, saio batzuk areto itxietan egin arren, beste batzuk
Bidasoa ibaiaren inguruan egingo ditugu eta”, azaldu du Izaro
leregik. Beraz, ibaiaren korronteari jarraituz, otsailera arte itxaron
beharko da prozesu guzti honen emaitza ezagutzeko.


https://www.irun.org/eu/kultura/sormen-programak/ribera-bekak
https://irunero.eus/traves-proiektuaren-ibilbidea-hastear-da-ribera-bekaren-emaitza-izango-dena/
https://irunero.eus/ribera-bekak-bidasoa-ibaiaren-ingurua-ardatz-izango-duten-bi-proiektu-saritu-ditu-berriro/
https://www.irun.org/eu/agenda/ekintzak/17125-feria-ribera-topaketa-2025

PAUSO-K DANCE STUDIOKO
DANTZARIAK ARIZONAKO MUNDUKO
TXAPELKETAN LEHIATU DIRA

Dantzarekiko pasioak Pauso-K Dance Studioko 14 eta 17 urte bitarteko bederatzi neska
Arizonaraino eraman ditu. Munduko Hip Hop txapelketan lehiatzeko aukera lortuta, amets
bat bete dute, dantza akademia osoaren amets bihurtu dena. Paula Bujanda zuzendariak

eta Virginia Gonzalez ikasketa buruak lorpen honek dantza akademiarentzat suposatu
duena azaldu dute.

Nola hasi zen Pauso-Kren ibilbidea?
Paula: Tazko ikasturtean 25 urte bete ziren Pauso-K sortu
zenetik. Izan ere, orain dela 25 urte hasi nintzen ni eskolak

ematen Irungo kiroldegi batean. Orduan gimnastika erritmikoko

talde batean eskolak eskainiz hasi nintzen lanean. Hori da gure
hasiera data. Han egon nintzen urte askoz lanean, baita beste
kiroldegi askotan eta, horrela, pixkanaka jendea biltzen joan

“Nik pentsatzen dut
hemen jarraitzen dugula
inoiz ez dugulako
dantzarekiko pasioa
galdu”

Paula Bujanda, Pauso-K
taldeko zuzendaria

nintzen. Zentroz aldatzen
nuenean jendea nirekin leku
batetik bestera etortzen zela
ikusi nuen eta horrela sortu

zen gaur egun dugun familia.

Orain dela 18 urte lokal hau
erosi genuen eta ordutik hau
izan da gure etxe finkoa.

Gaur egun, zein da zuen dantza eskolaren egoera?

Paula: Orain 3 zentro ditugu: bat Irunen, bestea Altzan eta
hirugarrena Anoetan. Hiru zentroak batuz 600 ikasle inguru
ditugu. Beraz, egun eskola handi-handia da eta ondorioz,
kudeatzeko zaila, baina, era berean, oso pozgarria.

Dantza estiloei dagokienez, zeintzuk lantzen dituzue?
Paula: Saiatzen gara eskola eszeniko handia izaten. Arte
eszenikoen barruan dauden ekintza guztiak ukitzen ditugu.
Dantzaren aldetik, dantza klasikoa, garaikidea eta urbanoa,
horietan maila ona dugu. Horretaz gain, antzerkia, kantua,
musikalak eta akrobaziak ere lantzen ditugu, besteak beste.

Honezkero izango dituzue ikasturtez ikasturte errepikatzen
diren data bereziak, ezta?

Paula: Bai. Gabonetan beti musikala egiten dugu eta oso funtzio
polita izaten da. Gainera, kanpoko jende pilo bat etortzen da
emanaldiaz gozatzera: Andoain, Lasarte, eta inguruetatik. Izan
ere, 0so plan polita da familientzat, ez baita kurtso amaierako
emanaldi arrunt bat. Asko lantzen dugun zerbait da eta produkzio
aldetik inbertsio handia dago. Horretaz gain, urtean zehar
Inauteriak eta beste hitzordu batzuk ere izaten ditugu.

Zuen jardueraren barnean, txapelketek ere garrantzia hartu
dutela esango zenuke?

Paula: Mundu eta estatu mailan dantza konpetizioek indar handia
hartu dute azken urteetan. Estatu Batuetatik datorren moda bat
da; haiei dena kopiatzen diegun bezala, hauxe ere kopiatu diegu.
Gure akademian txapelketako 10 bat talde ditugu, bai dantza
garaikidean eta baita urbanoan ere. Dantza urbanoaren barnean,
geroz eta txapelketa gehiago eta handiagoak daude estatu mailan,
bai Bartzelonan bai Madrilen. Guk normalean estatuko iparraldean
egiten diren txapelketetan parte hartu ohi dugu: Santanderren edo
Burgosen. Aurten Bartzelonara joaten saiatu ginen HHIko lehen
aukeraketaren esperientzia hori bizi ahal izateko. Hor izan genuen
gure lehenengo sorpresa hurrengo faserako sailkatu ginenean.

Hori da. Nola lortu zenuten Arizonan lehiatzeko aukera?
Paula: Azken batean, hori zen gure ametsa. Ziur zuek ere
txapelketa honetako bideoak ikusi dituzuela sareetan, oso
ikusgarriak baitira eta HHIkoak bideo oso biralak izaten dira.
Lehengo urtean esperientzia hori bizi ahal izateko dena ematea
erabaki genuen, argi izanda erabat berdin zitzaigula azkenak
izatea. Horretarako, asko eta gogor entrenatzen hasi ginen.

Beraz, txapelketan lehiatu ahal izateko gogor lan egin duzue,

ezta?

Virginia: Hilabete luzeetako lanaren emaitza izan da. Joseba
Vergara izan da gure koreografoa, lan bikaina egin duena,
eta guk ere ordu asko sartu ditugu hemen entrenatzen.
Ohiko entrenamenduez gain, hilero 4 edo 5 ordu jarraituko
saio bereziren bat egin dugu. Udara iristearekin batera ere,
entrenamendu kopurua handitu dugu, Arizonako txapelketa

hurbil genuen eta.

Nolakoa izan da Arizonan bizitako esperientzia?

Virginia: Amets bat izan da, hasieratik bukaerara. Gainera,

uste dut ez dela izan soilik guk bakarrik bizitako amets bat,
baizik eta Pauso-K taldeko familia guztiarekin partekatutakoa.
Oraindik sinetsi ezinik gabiltza mundialean parte hartzera iritsi
garela eta mundu osoko dantzarien kontra lehiatu garela. Hau
da, ez soilik dantzariak, baita koreografoak eta entrenatzaileak
ere ezagutzeko aukera izan dugu. Guztira, 10 egun pasa

ditugu Arizonan dantzan etengabe, ezin da gehiago eskatu.
Dantzatzeaz gain, festaz gozatzeko eta ur parkeaz gozatzeko

aukera ere izan dugu.

Eta txapelketari dagokionez, nolakoa izan zen zuen parte-

hartzea?

Paula: Txapelketa hauek barnetik ikustea oso ikusgarria da,
ekitaldi asko daudelako. Lehenengo egunean Banderen Eguna
izeneko ekintzan parte hartu zuten, Olinpiaden inaugurazioaren
antzera. Txapelketari hasiera emateko lehenengo fasea jokatu
zen eta beraien kategorian 60 taldek parte hartzen zuten, 30
talde finalerako sailkatzen zirelarik. Pauso-K-ko taldeak 32.

postua lortu zuen, eta beraz,
finalaren atarian geratu ziren,
eta oso gutxigatik, gainera:
0,04 punturengatik. Egia

esan, guk ez genuen horrelako
ezer espero, esperientziaz
disfrutatzea zen helburua.
Dantzariak eszenatokitik

“Guztira, 10 egun pasa
ditugu Arizonan dantzan
etengabe, ezin da
gehiago eskatu”

Virginia Gonzalez,
Pauso-K taldeko ikasketa
burua

negarrez jaitsi ziren baina poztasunarengatik, inoiz baino
hobeto dantzatu eta disfrutatu zutela esanez. Finalerako
sailkatzeko hain gutxira geratu zirela jakin genuenean ezin
genuen sinetsi eta horrek asko motibatu gaitu berriro itzuli
behar dugula sinisteko, hurrengoan bai finalaurrekoetatik
pasatzeko.

Pauso-K-ko dantzari txikientzat ere lorpen eredugarria da
hau, ez duzu uste?

Paula: Virginiak gure sare sozialetarako prestatutako
txapelketako blogekin txoraturik daude txikiak. Eskolatik
igarotzen ziren senide eta lagun guztiak lehiaketan
zeudenengatik galdetzen zuten, etengabe haien esperientziaren
berri jakin nahian. Dantzari txiki guztiak berriz, orain Arizonara
joan nahian daude; hasi daitezela gurasoak dirua aurrezten,
beraz.

Irailean ikasturte berriari ekin ahal izateko indarberritzeko
astirik izango duzue?

Paula: Eskolako areto batzuetan obra txiki batzuk egingo ditugu,
argi politagoak jartzeko. Bestetik, Virginia oso motibatuta etorri
da, ideia askorekin, eta oraindik biltzeko aukerarik izan ez
badugu ere, asmo guztiei forma ematea falta zaigu. Goranzko
joera honekin jarraitu nahi dugu, hori argi dugu.

Hain zuzen ere, hazten jarraitzeko, etengabe berritzea
beharrezkoa izango da.

Paula: Nik pentsatzen dut hemen jarraitzen dugula inoiz

ez dugulako dantzarekiko pasioa galdu. Bai Virginia eta bai

ni, txikitatik elkarrekin egon gara mundu honetan, baita
gainontzeko irakasleak ere. Virginiak Arizonatik negarrez
deitzen zidan esanez amets bat bizitzen ari zirela eta, benetan,
dantzak hau sentiarazten digu guri eta hori erakusten diegu
gure ikasleei, hori da gure sekretua. Azken batean, dantza
ekintza zoragarria da zure burua ezagutzeko, komunikazioa
lantzeko, batez ere nerabeek arazoei aurre egiteko modua
eskuratzeko, zoriontsu izateko bidea topatzeko eta taldean lan
egiten ikasteko.

BIDASOA ESKUALDEA EUSKAL
HERRIKO TXOTXONGILOLARIENTZAKO
TOPALEKU IZANGO DA URRIKO LEHEN

ASTEBURUAN

Txotxongilolarien eskuek bizitza emateko boterea dute interpretazioari esker. Eskuak
astinduz, istorioak aurkezten dituzte publikoaren aurrean. Ostomila Txotxongilo Taldea
osatzen duten Zoa Tamara Cuellarrek eta Ruben Mejutok urrats bat harago joan nahi
izan dute, esperientziak, ezagutzak eta kezkak partekatzeko asmoz Euskal Herriko
Txotxongilolarien topaketa sortuz. Topaketaren lehen edizioa iaz egin zen eta bigarren
edizioa berriz, 2025eko urriaren 3tik Sera egingo da Bidasoa eskualdean.

Txotxongilolarien topaketa antolatzeko ideia txotxongiloen
sektoreko profesionalak elkartzeko behar handitik sortu zen.
Zoa Tamara Cuellarrek azaldu duenez, bera Nikaraguan jaioa
eta hazia da eta 18 urte baino gehiago daramatza txotxongiloak

lantzen. “Han eta, oro har, Latinoamerika osoan, askoz ohikoagoa

da edozein aitzakiarekin partekatzeko espazioak sortzea; hona
iristerakoan ordea, ez nuen horrelako espaziorik aurkitu”, azaldu

aberasgarria izan zela. Harri hori tiraka, bertan egiten zen
topaketa aztertzen hasi zen Ruben bikotekidearekin batera,
Euskal Herri mailan txotxongilolarientzako topaketa berri
bat antolatzeko ideia indartzen joan zen heinean. Zoa Tamara
Cuellarrek aipatu duenez, “gaur egun lurraldean txotxongilo
jaialdi ugari dauden arren, txotxongilolariak elkartzeko eta
gauzak partekatzeko espazioak falta zirela ohartu ginen”.

du Ostomnilako kideak. Ikasi eta ikusitakoa praktikara

Horrela, bi urteko ikerketa lanaren ondoren, ikasitakoa
praktikan jartzeko unea ikusi zuten iaz Euskal Herriko
Txotxongilolarien I. Topaketa antolatuz. Izan ere, Zoa Tamara
Cuellarrek eta Ruben Mejutok antolatutako topaketak bi
atal nagusi dauzka. Batetik, jaialdian parte hartzen duten
txotxongilolarien obren erakustaldia egiten da. “Iaz 6
errepresentazio egin ziren eskualdeko txoko ezberdinetan
eta publiko aldetik harrera ere ezin hobea izan zen”, azaldu
du Cuellarrek. Antolatzaileentzat garrantzitsuena ekitaldiak
elkarren artean ez solapatzea da, parte-hartzaile guztiek
ekintza guztiez gozatzeko aukera izan dezaten.

Guraso txotxongilolarien familian jaioa, Tamarak gogoratzen du
bere gurasoek 2002. urtean Zugarramurdin egin zen txotxongilo
topaketa batean parte hartu zutela eta 0so esperientzia

Bestetik, topaketa hitzak zentzua izan dezan, sektorean lanean
dabiltzanentzat esperientziak
partekatzeko espazioak sortzen
dira, jaialdian zehar gogoeta
mahaiak antolatuz. “Lehen
edizioan halako bi antolatu
genituen eta 0so aberasgarriak
izan ziren”. Horietan gai bat
ematen zaie parte-hartzaileei
eta bakoitzak bere bizipenak
eta ideiak partekatzen ditu,

“Gaur egun lurraldean
txotxongilo jaialdi

ugari dauden arren,
txotxongilolariak
elkartzeko eta gauzak
partekatzeko espazioak
falta zirela ohartu ginen”
Zoa Tamara Cuellar,
topaketaren
antolatzaileetako bat

q .

Zabaltzaplaza8 | (+34) 94302 0624

txotxongilolarien arteko sarea osatu eta sendotzeko. Jaialdiaren
barnean antolatutako bazkari eta afariak ere une aproposak izan
ziren partekatzen jarraitzeko. Gainera, gozamenerako unea ere
izan zen, Kabigorrin Ostomilako kideek antolatutako kabaretari
esker: txotxongiloak eta zuzeneko musika emanaldi bakarrean
uztartu genituen, inprobisazioa nagusi izan zelarik. “Gaueko
egitasmo honek izandako arrakasta ikusita, aurten berriro
errepikatzeko asmoa dugu, ziurrenik jaialdiko lehen egunean
zehar”, aurreratu du Tamarak.

Jaialdia antolatzerakoan Euskal Herri mailakoa izan behar
zuela argi izan zuten. “Gu Irunen bizi gara eta hiriaren mugaz
gaindiko izaera ikusita, bide hori aukeratu genuen” aipatu

du Tamara Cuellarrek. Lehenengo edizioan, ordea, ezinezkoa
izan zitzaien bertan parte hartzeko Iparraldeko talderik
lortzea. Aurten, berriz, nahi hori bete ahal izatea espero dute,
eta, gainera, Irunen eta Hondarribian ez ezik, topaketaren
ekitaldiren bat Hendaian ere egin ahal izatea. Izan ere,

asmoa erakustaldiak espazio irekietan egin ahal izatea da,
txotxongiloak ahalik eta jende gehiagorengana irits daitezen.
Horretarako, elkarte, auzo elkarte, eskoletako guraso elkarte
eta beste ekintzaileen laguntza ezinbestekoa zaie, egitasmoa
babesteko.

Tira egiteko hari bat

Txotxongilolarien topaketa bakoitzak gai nagusi bat izatea
bilatu dute Zoa Tamara Cuellar eta Ruben Mejuto antolatzaileek.
Cuellarrek azaldu duenez, iaz, jaialdiaren lehenengo edizioan,
emakume txotxongilolariengan jarri nahi izan zuten arreta.
“Antzerki ikerketako eta antzerki kritikako ikasketak ditudanez,
0so interesgarria iruditzen zitzaidan txotxongilolari talde eta
konpainia txikietan emakumeek duten pisua ezagutzea eta,

aldi berean, nire esperientzia partekatzea”, gaineratu du Zoa
Tamarak. Emaitzak antolatzaileen harridura eragin zuen: 16
emakume txotxongilolari elkartzea lortu zuten eta, guztira,
1.000 pertsona inguruk parte hartu zuten topaketan zehar
antolatutako ekitaldietan.

2025ean, bigarren edizio honetan, Txotxongilo eta objektuen
antzerki munduan lan egiten duten euskal txotxongilolari edo
talde berriak eta sortu berri diren lanen erakustaldia antolatzea
izango dute helburu. Zoa Tamara Cuellarren hitzetan, “ideia
honen bidez sortzaile berriak bultzatu nahi izan ditugu,
txotxongiloen artean gaur egun gertatzen ari dena erakusteko”.

I]PAI( FTA

Uztailaren 25etik abuztuaren
15era jaialdian parte hartzeko
eskakizunak jaso zituzten,
ostean hautaketa egiteko.
Lanak aukeratzerakoan,
Cuellarek azaldu du
lehentasuna izango dutela
euskal lanek, diasporarekin
nolabaiteko lotura dutenek

“Ideia honen bidez
sortzaile berriak bultzatu
nahi izan ditugu,
txotxongiloen artean
gaur egun gertatzen ari
dena erakusteko”

Zoa Tamara Cuellar,
topaketaren
antolatzaileetako bat

edo txotxongilolari
migranteek sorturikoek.

Egungo errealitatearen ispilu

Zoa Tamara Cuellarrek azaldu duenez, txotxongilolariek egun
bizi duten errealitatea oso ezberdina da konpainiaren tamainaren
arabera. Talde handiei, baliabide gehiago dauzkaten heinean,
errazagoa zaie ikusgarritasuna lortzea, horretan lan egiten
duten profesionalak dituztelako lantaldean. “Gure kasuan,

bi kidek osatutako konpainia bat izanik, zailagoa zaigu gure
ohiko eremutik kanpo gure proiektua ezagutaraztea”, adierazi
du Ostomilako kideak. Horregatik, talde txiki eta sortzaile
berrien arteko sinergiak sortzeko garrantzian sinesten dute.
Txotxongilolariez gain, gizarteko bestelako eragileengana ere
iritsi nahi dute, esaterako, soziologoengana, beraiekin batera
hausnartzeko aukera izateko.

Euskal Herriko Txotxongilolarien topaketa jaialdi
autogestionatua da. Antolatzaileek adierazi dutenez, formatu
horren aldeko apustua 0so garrantzitsua da egitasmoa gauzatu
ahal izateko, dirulaguntzen sostengua besterik ez izateak
gauzak zailtzen ditu eta. Hori dela eta, 2025eko Irungo jaietan
txosna bat partekatzeko aukera izan dute eta II. Topaketarako
aurrekontuaren zati bat bertatik aterako dute. Zoa Tamarak
azpimarratu duenez, “hala ere, antolaketarako espazioak uzten
dizkiguten elkarteen laguntza ere ezinbestekoa zaigu”. Horrela,
jaialdian parte hartuko duten konpainietako kideek ezagun eta
boluntarioen etxeetan hartuko dute ostatu, borondate onari
esker gastuak murrizteko. “Oso esperientzia aberasgarria da,
era honetan txotxongiloak mundu honekin loturarik ez duen
jendearengana iristen direlako”, gaineratu du Cuellarrek. Era
honetan, pixkanaka txotxongiloak mugitzeko eta bultzatzeko
prest dagoen jende gehiago elkartzea lortzen da, hari magiko
horren mugimenduak etenik izan ez dezan.


https://www.titeresostomila.com/eu/
https://irunero.eus/zabalik-dago-euskal-herriko-ii-txotxongilolarien-topaketan-izena-emateko-epea/
https://irunero.eus/tag/ostomila/
https://irunero.eus/ostomila-konpainiak-txotxongiloen-izpiritua-eta-artea-zabaltzen-jarraitzen-du/ 

Patxi Pérez, aktorea:

“ORAIN EGITEN ARI NAIZENAREN
BIDETIK JARRAITZEA GUSTATUKO
LITZAIDAKE"

Patxi Pérez mila aurpegi dituen aktorea dela esan daiteke bere ibilbide profesionalean
antzeztutako pertsonaia guztiengatik. Orain gainera, antzerki irakasle lanetan ere
badabil bere esperientzia partekatuz Donostiako Arte Eszenikoen tailerrean, Oiasso
museoan edo Aieten. Iraila proiektu berriez josita dator aktore irundarrarentzat, CBA
kulturguneko espazio berrien inaugurazioan edo Bidasoaldeko Elkarte Feministak
antolatutako irakurketa dramatizatuko tailerrean parte hartuko baitu.



https://euskalaktoreak.eus/es/casting/patxi-perez

Patxi Pérez Giraldez

Patxi Pérez Giraldez, jaiotzez Irungo
aktorea da, eta antzerkian, telebistan
eta zineman lan egin du. Telebistan,
batez ere “Cuéntame” eta “La que se
avecina” telesailetan agertu izanagatik
da ezaguna, baita ETB 2ko “Mi querido
Klikowsky" saioan parte hartu izanagatik
ere. Gainera, antzerki aktore saritua da
eta Irungo Legaledn edo TOK antzerki
taldeetan eta Trapu Zaharra konpainian
ere lan egin du. Bi sari irabazi ditu
Euskadiko antzerkiko aktore onenaren
atalean: Rosa Aguirre saria 1995ean, “El
Silencio de las Xigulas" lanagatik, eta
Jokulari saria 2003an, “A Cuestas con
Murphi” lanagatik.

Nola joan da uda?

Ba uda oso ondo doa. Ikasturtea Donostiako arte eszenikoen
antzerki tailerrean, Oiasso Museoan eta baita Aieten ere antzerki
irakasle gisa amaitu ondoren, esan dezakegu erritmoa lasaitzen
ari dela. Egia esan, pozik nago, jada hurrengo ikasturtea
prestatzen hasi naizen bitartean. Abuztuan gaude eta arnasa
hartzeko eta atseden hartzeko unea da.

Aktorea jaio egiten da ala egin egiten da?

Beno, nire kasuan hau familiatik datorren kontua da, hau da,

nire arreba Ana oso gaztetatik aritzen zen antzerkian, eta bera
zaharrena zenez eta ni hiru anai-arreben artean txikiagoa
nintzenez, berak bazuen nolabait nitaz arduratzeko betebeharra.
Orduan, egin zezakeen hoberena ni entseguetara eramatea zen.
Gauzak horrela, nire barruan pasio gisako bat esnatu zen, eta,
noski, ni ume bat nintzenez, ez nekien oso ondo zer zen. Niretzat,
batez ere, dibertimendu bat zen, jolas bat, helduak pertsonaia
ezberdin, esaterako, landare edo animalia bilakatzen ikustea, eta
nililuratu egiten ninduen horrek. Esan dezakegu hazitxo bat izan
zela, denborarekin hazten joan zena. Hori litzateke jatorria.

Lanean aritua zara zineman, antzerkian edo telebistan.
Bakarra aukeratu beharko bazenu, zein izango litzateke?
Zinema, antzerkia edo telebista artean aukeratu behar badut,
denekin geratuko nintzateke, denetatik ikasten baita. Eta nik uste
dut bizitza honetako gauzarik interesgarriena, bai pertsonalki,
bai profesionalki, ikasten jarraitzea dela. Egia da nire esperientzia
handiena eszenatokietatik edo agertokietatik kanpo datorrela,
kaleko edo tabernako antzerkitik. Baina egia da, baita ere, izan
dudan esperientzia, adibidez, telebista kanaletarako edo formatu
zinematografikoago baterako grabatzetik datorrela. Dena den,
hor nire esperientzia txikiagoa izan da, baina nire ikaskuntzaren
eta aktore gisa izan dudan hazkundearen parte da. Orduan ez
nuke bat ere baztertuko, lanarekin asko gozatzen duen pertsona
bat naizelako eta, zentzu horretan, oso zorionekoa sentitzen
naizelako.

Zure karreraren lan ibilbidea baldintzatu duen paper edo lanen
bat izan dela uste duzu?

Beno, beti daude proiektu batzuk beste batzuk baino gehiago
markatu zaitzaketenak, bai proiektuagatik, bai proiektu hori
osatzen duen pertsona taldeagatik. Eta egia da hor inflexio

puntu bat egiten dela, lehenaldi bat eta geroaldi bat daudelako.

Ni, adibidez, hasi nintzenean ohituta nengoen antzerki mota oso
jakin edo zehatz bat egitera. Ni
Legaledén konpainiatik nator,
abangoardiako antzerkiaren
ikuspegitik erreferente izan
zen konpainia batetik. Eta
orduan, une jakin batean, etapa

“Nire kasuan hau
familiatik datorren
kontua da, hau da,

nire arreba Ana oso
gaztetatik aritzen zen
antzerkian”

“Eta nik uste dut bizitza
honetako gauzarik
interesgarriena,

bai pertsonalki, bai
profesionalki, ikasten
jarraitzea dela”

hori amaitu zenean, antzerkia
egiteko beste modu batzuk
ezagutu nituen, beste antzerki
konpainia batzuekin lan
egitera pasa nintzenean. Beraz,
niretzat ere inflexio puntu bat
izan zen, eta konturatu nintzen
nire aktore lanari beste toki batetik ekin niezaiokeela. Baina,
noski, oinarrian ditudan taula horiek edo aurreko lan hori kontuan
hartuta, denak batzen jarraitzen du, metatzen. Gero, adibidez,
lehen aldiz ETBrentzat lan egiteko aukera izan nuenean, La Gran
Evasién izeneko saioan, telebistarako eta publikoarekin zuzenean
lan egiteko aukera izan nuen, baina kontuan hartuta ez zaudela
lanean areto batean dagoen publikoarentzat, baizik eta kameraren
atzean dagoen publikoarentzat, eta hori teknikoki ere oso
interesgarria zen. Laburbilduz, uste dut lan batzuek besteek baino
gehiago markatu nautela, baina dena proiektuaren eta taldearen
araberakoa da.

Urte hauetan sektoreak bilakaera sakona izan duela esango
zenuke?

Erabat. Eta, batez ere, nire bilakaera propioa, esperientziatik
datorrena eta heldutasunetik datorrena. Gauzak egiteko modua
ere asko aldatu da. Adibidez, niretzat, orain, Donostiako Arte
Eszenikoen tailerrean irakasle nagoela, ikasleen profila asko
gaztetu da, batez besteko adina 18 urtekoa edo baita gazteagoa
delako eta 30 urte arteko jendea dugu. Orain dela urte batzuk,
aldiz, justu alderantzizkoa gertatzen zen eta gazteenek 30 urte
inguru zituzten. Hori dela eta, irakasle zaren aldetik, beste leku

batean jarri behar duzu zeure burua, beste ikuspegi batetik lan
egiteko. Eta egoerak aldatu arren, nigan ez dira aldatu, ikasten

jarraitzeko eta gauza berriak egiten ikasteko grina eta beharra.
Horregatik, garai berrietara egokitu behar duzu.

Irakasle lanetan ere asko ikasten dela esango zenuke?

Bai, izugarri. Eta oso bitxia da, ikasitakoaz gerora konturatzen
zarelako, ez eskolak eman bitartean. Eta niretzat, duela hiru
urtetik hona bizitzea tokatzen ari zaidan une honetan, antzerki
irakaslearen lan honetan, adin tarte oso desberdina duten hainbat
talderekin lan egitea egokitu zait. Arte eszenikoen tailerrean oso
jende gaztearen profila dago, eta gero Oiasso museoko antzerki
tailerrean helduagoak dira edo Aieteko “Helduen hitza” antzerki
taldearekin egiten dudan tailerrean, pertsona are helduagoak
dira, batez beste 70 urte dituzte eta hori ere oso interesgarria da.
Antzerki irakasle lana asko ematen eta irakasten ari zait. Alde
batetik, profil gaztearen pasioa dut, 0so energia primarioarekin
datozen gazteen pasioa nabari dut, eta 0so polita eta freskoa da
hori sentitzea. Eta, gero, helduagoa den energia ere badut, askoz
ere pausatuagoa eta finkatuagoa, baina oraindik ere distira eta
ikasten jarraitzeko gogo horri eusten diona. Eta, noski, nik adin
bat dudanez, bigarren profil horretatik asko kutsatzen naiz, egiten
didan ekarpena handia baita.

Irailean abiatzen duzun proiektu berrietako bat irakurketa

“Eta oso bitxia da, | dramatizatuaren tailerra da.

ikasitakoaz gerora | Zer izango da?
konturatzen zarelako, ez | Bidasoako Elkarte Feministaren
eskolak eman bitartean” | ekimenez sortutako proiektua
da, irakurketa dramatizatuko

“Arte eszenikoen
ikuspegitik, egia esan,
zoragarria da hirian
horrelako espazio
berriak irekitzea, baita
herritarrentzat ere”

tailer bat egitea proposatu
zidatenean onartu nuena.
Proiektu bat onartzen badut,
nik beti argi izan behar dut
zein den eskatzailearen
testuingurua edo atzean
dagoen instituzioa edo
organismoa. Orduan, Bidasoako Elkarte Feministatik zetorrela
jakinda, oso argi izan nuen feminismoarekin lotua eta genero
indarkeriaren aurkakoa izan behar zuela, maskulinitateekin

oso lotuta dauden edukiak jorratuz, hemen ere gai horiekin

lana egiteko premia dugulako. Asun Casasolaren ipuin laburren
lehiaketaren berri badudanez, iruditzen zitzaidan oso egokia izan
zitekeela kontakizun horiekin lan eginez proiektu horri forma
ematea. Nire proposamena elkartekoei bota nien eta pozik hartu
zuten. Beraz, proiektua aurkeztu eta aurrera atera zen. Irailaren
20an hasiko gara eta ikastaroa azaroaren 29an amaituko da.
Tailerra larunbatero egingo da, azaroaren la kenduta, egun hori
jaieguna baita. Palmera Monteron egingo dugu, oker ez banago,
larunbatero 11:00etatik 13:00etara. Amaitzeko, jendaurreko
aurkezpen bat egingo dugu, hori baita tailerraren helburuetako
bat.

Irailean, CBAren bigarren fasearen inaugurazio ekitaldietan ere
parte hartuko duzu, tailer bat eginez. Zer izango da?

Bai, irailaren 13an izango da, larunbatean 11:00etan izango da

eta familientzako antzerki tailer bat egingo dut. Lehenik eta
behin esan behar dut arte eszenikoen ikuspegitik, egia esan,
zoragarria dela hirian horrelako espazio berriak irekitzea, baita
herritarrentzat ere. Ondo dago hiria hobetzeko ekarpenak egiten
jarraitzea eta gauza berriak gehitzea. Beste artista batzuekin
batera, espazio berri honen inaugurazioan parte hartzeko

aukera izan duenetako bat izan naiz. Nirekin harremanetan jarri
dira antzerki tailer bat egitea proposatzeko, eta hori ere erronka
ederra da niretzat, inoiz egin ez dudan gauza bat baita; izan ere,
jarduera bat prestatzea eskatu zidaten, adin desberdinetako
jendeak parte har dezan, eta, beraz, honezkero makina martxan
dago dena prestatzen, eta ea zer gertatzen den.

Irun bezalako hiri batentzat garrantzitsua izango da kultura
garatu ahal izateko espazio berriak sortzen jarraitzea.
Jakina, eta, gainera, dinamika horiei esker interesgarriena

da kulturaren munduko
beste pertsona batzuk ere
ezagutzen dituzula, eta hori
0so aberasgarria da. Bide
batez, Irunen sortu den elkarte
bat aipatu nahi dut: UKKE.
Hainbat sektoretako jendea
batu gara bertan, hala nola

“Dinamika horiei esker
interesgarriena da
kulturaren munduko
beste pertsona batzuk
ere ezagutzen dituzula,
eta hori oso aberasgarria
da”

Irunero

idazketa, argazkigintza, musikariak, aktoreak, argazkilariak,
marrazkilariak, etab. Izan ere, CBA inauguratzeko egingo

dudan jarduera honetarako, elkarte hau sortzeko proiektuaren
sustatzaileetako bat den Itziar Sistiagaren laguntza izan dut.
Mugimendu hori abian da, eta jarraipena izatea espero dugu.
Horregatik, Irungo Udalari eskatu nahi nioke hiria artista guztiak
kontuan izaten jarrai dezala eta, mesedez, lan egin ahal izateko
espazioak sortzen jarrai dezala.

Zure eskaera entzunda, badirudi aktore batentzat etxean lan
egin ahal izatea berezia dela, ezta?

Izugarri berezia. Asko aldatzen da etxean lan egiten duzunean,
denak beste dimentsio bat hartzen duelako. Beste edozein
tokitan lan egitea bezala da, baina hemen desberdina da. Etxean
sentitzean, hobeto egin nahi duzula dirudj, eta, beraz, oso
garrantzitsua eta polita da etxean jokatzea.

Nola bideratu nahiko zenuke zure ibilbide profesionala
hemendik aurrera?

Tira ba, pixka bat orain nagoen dinamikan. Orain nire bizitzako
beste une batean nago, beraz, erritmoa aldatu da. Antsietate
hori jada ez da berdina, ia ez litzateke antsietate bat ere izango;
lasaiago nabil, presarik gabe. Beraz, orain egiten ari naizenaren
bidetik jarraitzea gustatuko litzaidake, hau da, asko ematen ari
zait irakasle gisa lan egitea eta antzerkiko aktore gisa bolo-
bolo ibili nahiko nuke. Ikus-entzunezko serieetan, filmetan

eta abarretan ere lanean jarraitzea gustatuko litzaidake. Azken
batean, gustatzen zaidana eta hobekien egiten dakidana lantzen
jarraitzea.

Zer aholku emango zenioke interpretazioaren munduan lan
egin nahiko lukeen norbaiti?

Zuk fokua jartzen duzun erabaki orok, edozein dela ere, ahalegin
eta erabaki bat eskatzen du. Orduan nik esango nioke aurrera
egiteko. Bidean zailtasunak egongo dira, baina uste dut edozein
diziplinatan bezala izango dela.
Orduan, aurrera egiten jarraitu
behar da, ate bat ireki eta beste
batzuk itxiko dira, bide onetik
goazen ala ez jakiteko. Baina,
jakina, bihozkada hori hor
badago, entzun egin behar da.

“Etxean sentitzean,
hobeto egin nahi duzula
dirudi, eta, beraz, oso
garrantzitsua eta polita
da etxean jokatzea”eta
hori oso aberasgarria da”

electric systems @

ZERBITZU ELEKTRIKO GUZTIAK ESKURA IZANGO DITUZU

INSTALAZ|O ELEKTRIKOAK
BIDEO ZAINTZAK ETA ALARMAK

NEURRIRA EGINDAKO ARGIEN AZTERKETA
AHOTSA ETA DATUAK

info@mrelectricsystems.com

DOMOTIKA ETA AUTOMATISMOAK
PROIEKTUAK ETA LEGEZTATZEA MANTENTZE LANAK

(+34) 66930 2312



https://irunero.eus/patxi-perezek-antzerki-inprobisazio-ikastaroa-emango-du-kabigorrin-irailaren-23tik-25era/
https://www.irun.org/eu/kultura-eta-aisia/cba-kultura-eta-sorkuntza-zentroa 

~ko iraila AITZINA - 21

N
[@al
)

20 AITZINA Irunero 20

IRUNGO ADUANAK: ONDARE —— KRISIA ETA ITXIERA
HISTORIKOA ETA HORIEN ERALDAKETA 11986

Espainia Europako Ekonomia Erkidegoan sartu zen: aldaketaren

hasiera.
Irun denbora luzez izan da historikoki puntu neuralgikoa mugaz gaindiko
merkataritza eta komunikazioetarako, mugako kokapen estrategikoarengatik. [rungo 2. 1992 ) .
. . . . ] ) Aduana-jardueren amaiera
aduana jarduera funtsezko elementua izan da bere tokiko izaeraren konfigurazioan, nagusia, Merkatu Bakarra indarrean
bere ibilbide ekonomikoan eta denboran zehar izan duen gizarte egituran. Hauek dira ezartzeagatik. EGOKITZAPENA ETA
[rungo aduana historian funtsezkoak izan diren 15 mugarri: 3.1993

Aduana fisikoen behin betiko itxiera, BERRANTOLAKETA

kolpe ekonomiko handia eskualde

—— JATORRIA ETA SENDOTZEA —‘ osoan. 1.1993-2018

Irungo ekonomia berrantolatzeko ahalegina: logistika eta mugaz
gaindiko zerbitzuetan oinarritua

1. XV. mendetik XIX. mende erdialdean
Alcalde de Sacas izeneko erakundeak muga-merkataritzaren kontrola
egiten zuen Irunen.

2. Zerbitzu berriak
Muga osteko aduana kudeaketa, garraioa, biltegiratzea eta
ziurtagiri espezializatuak eskaintzen dituzte.

2.1841 baino lehen
Irun Madril-Baiona ibilbidean geldialdi estrategikoa zen.

3. 1841ko urriaren 29an
Espartero jeneralaren dekretuak ofizialki ezarri zuen Irungo
Aduana.

—— ONDAREAREN BIRGAITZEA ———

4. Hasierako kokapena: San Juan plaza
Aduanako lehen egoitza izan zen, Behobia aldera lekualdatu baino
lehen.

1. 2023ko maiatza

Irungo Udalak 1,6 milioi euroan erosi zuen antzinako Aduanaren
eraikina.

5. Industria-debekua (1841-1932) .
Aduana inguruan industriak ezartzea —— GOREN EKONOMIKOA 2 2024,1(0 abuzFua (aurrelkuspena? . .
debekatua egon zen, eta horrek iHUB Via Irun bihurtzeko lanen hasiera, garbiketa lanekin.
garapen ekonomikoa mugatu zuen. ETA SOZIALA

—— ETORKIZUNEKO IKUSPEGIA

1.1950-1970 hamarkadak

Biztanleriaren hazkundea: 12.000tik 45.000ra, aduana-jarduerari
esker. 1. Irun Ekintzan 2022-2030 Plana

Garapen ekonomiko iraunkorra, berrikuntza, enplegua eta inklusioa
helburu dituen estrategia.

2.1970eko hamarkada
Irungo aduanaren urrezko garaia: jarduera ekonomiko handiena eta
enplegu sorkuntza zabala.

Hitz ezkutua:

Pista

1- Emakume bati errespetuz edo ohorez egiten zaion deitura
2- Basoetan ohikoa den zuhaitz handia.

3- Basoetan bizi den animalia garratza eta basatiak

4- Gizon gaztea edo neskarik gabeko gaztea.

5- Otorduetan janaria egiteko erabiltzen den zereal zuri
txikia

6- Txakurrez aparte, etxean maiz aurkitzen den animali
larruduna

6 Hitz: Instrumentuak

AR J V A B T RN A | Z F 8
V1L MV P R O I O F N H I W
R T X | S T U K X K A K G N
Y E W B B X M A A A B R P R
- Txalaparta - Alboka - Dultzaina

- Trikitixa - Panderoa - Txistu

Gurutzegrama: Euskal janari eta edariak

L] il

Horizontal

2- Bonito eta patata gisatua, arrantzaleen errezeta

4-Latxa edo karrantzana ardien esnearekin egindako gazta
ondua

5- Sagar hartzitutik egindako edaria

6- Txorizoaren antzeko hestebete freskoa, baina finagoa

Bertikal

1- Hosto-pasta, krema eta almendrekin egindako postre
tipikoa

3- Donostiar erara egindako karramarro betea

Erantzunak webgunean:
www.irunero.eus/denborapasak/

Oier Diaz, Santiagotarrak klubeko piraguista:

“NIRE HELBURUA DOMINA LORTZEA
ZEN, BAINA EZ URREZKOA”

Oier Diaz Santiagotarrak klubeko piraguistak Munduko Slalom Txapelketan bere

onena eman zuen. Junior mailako C1 kategorian munduko txapeldun bihurtu zen

eta etxera urrezko dominarekin itzuli zen. Horretaz gain, brontzezko eta zilarrezko
dominak lortu zituen C1 eta K1 patruiletan.

Munduko Txapelketan lehiatzeaz gain, txapeldun izatea lortu
duzu. Nola sentitzen zara?

Oso pozik nago eta hitzak falta zaizkit bizitakoa deskribatzeko.
Urte gogorra izan da eta asko entrenatu dugu, eta orain emaitza
ikusi da.

Horrelako zerbait lortzeko asko eta gogor entrenatu behar da,
noski.

Bai, horretarako, orain dela 2 urte, 16 urte nituenean, etxetik
joan nintzen La Seun entrenatu ahal izateko. Egia esan, ez da
erraza etxetik kanpo bizitzea, baina merezi duela ikusi dut. Hala
ere, ez nintzen bakarrik joan, lagunekin joan nintzen eta lekua
ere ezagutzen nuen, beraz, alde horretatik ez da hain gogorra
1Zan.

Nolako esperientzia da munduko txapelketan lehiatzea?
Esperientzia bikaina da. Hau niretzat Munduko hirugarren
Txapelketa zen. Beraz, lehenengoa ez zenez, jada badakizu
jendea nolakoa den, baita lekuak ere, azkenean horri esker asko
bidaiatzen duzulako. Oso esperientzia polita da.

Munduko onenen artean lehiatzen ari zarela jakiteak aparteko
presioa eragiten du?

Jende askok horrelakoetan presioa sentitzen du, baina egia esan,
ez da nire kasua. Gustuko dudan zerbait egiten ari naizenez, ez
dut horrelakorik sentitzen. Dena den, ez da erraza lehiatzea,
urduritasunak hor daudelako, noski. 9 hilabetez horretarako
entrenatzen aritu zara eta, zure helburua lortzen ez baduzu,
pena sentitzen duzu.

Zer egin behar da Munduko Txapelketan lehiatu ahal izateko
sailkatzeko?
Martxoan eta apirilean
hautaproba nazionalak egiten
dira eta bertan sailkatutako

lehen 3 kirolariek lortzen dute Europako Txapelketan eta
Mundialean lehiatzeko aukera.

Urrezko domina lortu aurretik, zilarrezkoa eta brontzezkoa
lortu zenituen.

Hori da, astearte eta asteazkenean lortu nituen. Txapelketa
olinpikoa ez denez, ez dugu aurretik elkarrekin entrenatzen.
Baina oso polita da lagunekin batera lehiatzen zarelako,
lorpenak partekatuak direlako.

Gero bakarka lehiatzeko unea izan zen.
Bai, hor zirkuituak ezberdinak dira, beraz, taldeko txapelketek
konfiantza hartzeko balio dezakete soilik, batez ere, taldekoetan

ondo ibili bazara. Lehenengo

“heats” txandan 30 kirolari

sailkatzen dira eta 12 pasatzen

dira finalera. Behin hor

zaudela, edozer gertatu

daiteke. Nire helburua domina

lortzea zen, baina ez urrezkoa.

Hor bai presio apur bat sentitu nuela, baina ondo joan zen.

Beraz, ez zenuen espero txapeldun izatera iristea?

Nik ondo egitea espero nuen, baina besteak ere oso onak dira.
Finalaurrekoan hirugarrena izan nintzen, eta beraz domina
lortzeko aukerak ikusten nituen, baina aurretik munduko 2
hoberenak nituen. Egia esan, ez nuen gehiegi pentsatu. Uretatik
ateratzean eta domina bat ziurtatua nuela jakitean jada ez
zitzaidan batere axola eta, azkenean, urrezkoa zela jakinda, jada
sekulakoa izan zen.

Nola jaso zuten lorpena zure ingurukoek?

Elkarrizketa asko egin dizkidate. Nire lagunek ere lehiaketan
postu onak lortu zituzten, orduan poztasuna denon artean
partekatu genuen. Gainera, itzuleran, etxeko klubean,
Santiagotarrak taldean, harrera egin zidaten. Bertan ni
agurtzeko elkartu ziren denak, bengala eta guzti, eta oso polita
izan zen etxera iristean babes hori sentitzea.

Txikitatik argi izan zenuen piraguista izan nahi zenuela?

Ni nire anaiarengatik hasi nintzen kirol honetan, ni baino 2
urte gehiago dauzkanagatik. Etxeko igerilekuan anaia piraguan
nola hasi zen ikusi nuen, Mikel Rodriguez gure bizilaguna
Santiagotarrak taldeko kide zenez bertan erakutsi zigulako
buruz behera ur azpira irauli eta berriz buruz gora ateratzen.
Lehen gauzak igerilekuan ikasi nituen, ibaian eta klubean 6 edo
7 urterekin entrenatzen hasi aurretik.

Beraz, kirolean hasi zinenetik, 10 urteren buruan, munduko
txapelketara iritsi zara.
Hori da. Txikitatik jada kirol honi esker asko bidatzeko zortea

izan dut, adibidez, Sortera jada 8 urterekin joan nintzen,

jendea 12 urterekin joaten den bitartean. Dena den, ez nuen
espero honaino iristea. Kanpora bizitzera joateko aukera iritsi
zitzaidanean argi izan nuen ezin nuela aukera hori galdu. Izan
ere, La Seu d’Urgell bezalako zentroetan erreferente gehiago
daude eta instalakuntza eta baldintza aldetik ere aldea nabari
da. Entrenatzea gogorra den arren, instalazioak onak direnez,
hau da, bertan olinpiada batzuk egin zirenez, errazagoa da dena.
Urko, nire entrenatzailea zenarekin hitz egin nuen, eta berak ere
aukera aprobetxatzera bultzatu ninduen.

Nolanahi ere, denboraldiko erronkak ez ziren bertan amaitu.
Zeintzuk izango dira zure hurrengo kirol hitzorduak?

Abuztu amaieran Eslovenian jokatuko den senior mailako
Munduko Kopan lehiatuko naiz. Gero, hilabetez Australiara joango
naiz Mundialean lehiatzeko. Niri bidaiatzea asko gustatzen zait,
beraz, alde horretatik erraza egiten zait.

Behin Munduko Txapeldun titulua lortuta, nola begiratzen
diezu hurrengo erronka horiei?

Nik jada egin beharrekoa eta gehiago egin dudala sentitzen dut,
beraz, inolako helbururik gabe noa, disfrutatu nahian soilik.
Gainera, senior mailan lehiatuko naiz lehen aldiz, ez dut ezer
espero beraz; ahal dudan hoberen egitea eta listo.

Azken lorpenen ostean, inguruko kirolariek gehiago miretsiko
zaituztela pentsatzen duzu?

Bai, hala izango dela pentsatzen dut. Niri ere berdin gertatzen
zaidalako, ingurukoek zerbait garrantzitsua lortu dutela
dakidanean, maila oso oneko jendearen aurka neurtzen ari
naizela pentsatzen dudalako.

Azkenik, epe luzera begira, zer amets dituzu kirol arloan?
Egia esan, ez dut horretan asko pentsatzen, baina noski,
Olinpiada batzuetan parte hartzea polita izango litzateke. Argi
dago ez dela erraza horraino iristea, Espainian jada horretan
erreferentea den norbait badagoelako, baina ikusiko dugu
hurrengo urteetan zer lortzeko gai garen.

IRUNGO TXIRRINDULARI ELKARTEAK
IKUSGARRITASUNA IRABAZI DU
MENDIBIL MERKATARITZA GUNEKO
LOKAL BERRIAREKIN

Irungo Txirrindulari Klubak lokal berria du Mendibil merkataritza gunearen -1 solairuan.
Bertan klubeko materiala dute ikusgai, klubean egiten duten lana erakusteko eta jendea
txirrindularitzara erakartzeko. Andoitz Villafranca klubeko zuzendaritzako kideak Irungo

Txirrindulari Klubaren egoeraren errepasoa egin digu.

Irungo Txirrindulari Klubak lokal berri hau ireki du klubeko
guraso baten laguntzari esker, ezta?

Hori da. Klubeko guraso batek lokal hau hutsik zeukan eta
proposatu zigun hutsik jarraitu bitartean guk erabiltzea kluba
ikusarazteko. Ideia ona iruditu zitzaigun eta jada bi aste
daramatzagu lokala apaintzen.

laguntzen dute.

Hori da. Adibidez, Haimar Etxeberria gure klubekoa izan zen
kadete mailara arte eta orain gutxi profesional mailan bere lehen
lasterketa irabazi du. Horrek guztiak gure kirola ikusarazten
laguntzen du. Ikusezina bazara hori ezinezkoa da. Guk lanean
jarraituko dugu gure kirola hazten laguntzeko.

Gainera, leku estrategikoan duzue lokala, hiriaren erdigunean. Lokal honen maileguak erakusten du zeinen garrantzitsua den

Hori da. Atzean merkataritzagunea dugu eta jende asko erosketak klubarentzat familien laguntza ere.

Gurea bezalako klubetan haurra sartzen duzu kirola gustatzen
zaiolako eta pixkanaka muturra sartzen zoaz laguntzeko.
Horrela iritsi naiz ni zuzendaritza taldera eta baita taldea
osatzen duten gainontzeko gurasoak ere. Ez dago laguntzeko

egin eta gero bertatik pasatzen da. Toki pribilegiatua da.

Lokala klubeko materialarekin apaindu duzue. Zertarako?
Bidasoaldean dagoen txirrindularitza klub bakarra gara eta
pixkanaka gora egin dugu. Klubaren asmoa hazten jarraitzea da.
Horretarako, zenbait argazki eta kartel jarriko ditugu ea gazteren
bat gehiago animatzen den. Abuztu erdialde edo bukaeran ate
irekien saio bat egiteko asmoa dugu. Irailetik aurrera martxan
jarriko gara klubeko talde guztiekin.

Euskal Herrian txirrindularitzarekiko zaletasun handia dago,
baina ez da kirol jendetsuenetarikoa, ezta?

Egia da kirolen artean futbolak gehiengoa hartzen duela eta
beste kirol txikiagoek gure tartetxoa bilatu behar dugula. Gure
kasuan, azken urteetan Itzulia Irundik igaro da, Tourra Euskal
Herritik igaro da eta baita Espainiako Itzuliaren irteera ere.
Ekitaldi horiei esker klubean gorakada bat nabaritu da. Klubean
duela 3 bat urte 12 bat haur genituen eskolan eta juniorretan

20 bat ziren. Gaur egun 40 bat ditugu eskolan eta 30 bat maila
altuagoetan.

Beraz, lasterketez gain,
erreferentziazko kirolariek
txirrindulariak erakartzen

beste modurik, klubak duen
aurrekontua oso txikia da eta.

Beraz, urte osoko lana

eskatzen du.

Bai. Gu zuzendaritza batzordean astelehenero elkartzen gara
hainbat gai lantzeko. Lasterketen laburpena egiten dugu eta
klub baten barruan sortzen diren mila kontu bideratzen eta
konpontzen saiatzen gara.

Nolakoa izan da pasa den denboraldia?

Emaitza aldetik oso ona. Dena den, egia da guk klub bezala
emaitzei ez diegula garrantzi handirik ematen, batez ere eskola
adin horietan. Gure helburua bizikidetza lantzea eta kirola
sustatzea da, hau da, bizikletaren bidez ikasten diren balioak,
esaterako, disziplina eta sakrifizioa. Maiatzean eskola kirolean
dabiltzan kirolariek denboraldia amaitzen dute. Helduagoak
direnek, aldiz, entrenatzen jarraitzen dute, bizikletan ibiltzeko
denboraldiko zatirik onena da eta. Ekaina, uztaila eta abuztuan
proba ugari izaten dituzte. Aurten gainera oso emaitza politak
lortu dituzte, hainbat podium lortu dituzte taldeka. Horretaz
gain, aurten junior maila bukatuko zaien hainbat txirrindulari
dauzkagu eta datorren urterako badituzte aurrekontratuak
sinatuak zenbait talde erdi profesionalekin. Beraz, bai, alde
horretatik oso pozik gaude.

Klubean neskarik baduzue?

Hori da daukagun erronkarik handiena. Eskolan 5 edo 6 neska
dauzkagu. Juniorretan eta kadeteetan gertatzen dena da
gutxienez talde bat sortzeko 3 neska behar dituzula. Aurten

bi izan ditugu, baita iaz ere. Orduan neska horiei Gipuzkoako
beste taldeekin elkartzeko aukera eman zitzaien taldea sortzeko
aukera izan zezaten. Gaur egun Oiartzunen ari dira gureak,

hara bideratzen ditugulako momentuz, klubean ez dugulako

beste aukerarik. Gure helburua izango litzateke klubean neska
talde propioak sortu ahal izatea. Gainera, neska eta mutilen
lasterketak leku ezberdinetan izaten dira, eta beraz, kotxe
aldetik ere azpiegitura gehiago eskatzen dute. Hemendik
deialdia egiten diegu neskei, gurekin batera bizikletan ibiltzera
anima daitezen.

Udako ikastaroak antolatu dituzue?

Pentsatu izan dugu eta baita bileretan aipatu ere, baina aurten
ezinezkoa izan zaigu. Izan ere, 0so pertsona gutxi gara eta

12 eskurekin ez dago toki guztietara iristerik. Urtean zehar
nahiko lan izaten dugu eta udara iristen denean guk ere gure
atsedenaldia behar izaten dugu, irailean berriro gauzak gogoz
hartzeko. Dena den, zenbait irteera egin dira tarteka. Adibidez,
haurrekin 3 egunez Lizarran egon ginen. Bestetik, Paris-
Roubaixera zenbait gurasoekin abiatu ginen edo baita Tourrean
elkartu, baina hori era librean, klubak berak antolatu gabe.

Beraz, bizikletarekiko zaletasuna sortzea eta partekatzen
jarraitzea da garrantzitsuena.

Bai, klubaren bilakaerak erakusten digu zerbait ondo egiten ari
garela, pixkanaka handitzen goaz eta. Urtero oso haur gutxik
uzten dute eta gero eta gehiago dira urtero batzen zaizkigunak.
Arrakasta hori egindako lanaren emaitza da. Gure kirolaren
abantailetako bat da ez dela futbol-zelai edo igerileku bat
bezalako espazio itxi batean egiten. Gure joko zelaia errepidea
da. Horrek, ardura ere eskatzen digu, 40 haur eramaten
dituzunean ezin zaitezkeelako soilik 2 edo 3 arduradunekin
joan eta, ondorioz, gurasoen laguntza behar izaten dugu.
Entrenamenduak antolatzeko gurasoekin dugun taldearekin hitz
egiten dugu laguntzera nor etorri daitekeen jakiteko. Beti 10 edo
12 bolondres izaten ditugu, klubak dituen begiraleez gain.

@kiroletik

ONAVIBE TALDEAREN AKORDEEK
ESTREINATUKO DUTE CBAKO IRUN
ZUZENEAN ARETO BERRIA

Onavibe Arturo Jiménezek, Vanessa Martinek, Borja Alberdik eta Francisco Javier
Aizpuruak osatutako eskualdeko musika taldea da. Beren ibilbidea orain dela 3 urte
hasi zen eta pop, rock eta soul estiloko musika eginez ulertzen dute elkar. 2025eko
Sanmartzialetako hasierako taldeetako bat izan ziren. Irailaren 5ean Hondarribiko

jaietan jotzeaz gainera, irailaren 19an, CBAko Irun Zuzenean areto berria beren
musikarekin estreinatzeko prestatzen ari dira.

Ezagutzen ez zaituztenentzat, nola deskribatuko zenukete
zuen musika estiloa?

: Gu Arturo, gitarrista, Borja, bateria jotzailea, eta, ni
neu, Vanessa, abeslaria gara, eta elkarrizketan baxujolea falta
zaigu, Francisco Javier. Onavibe musika talde bat da eta pop,
rock eta soul musika estiloen nahasketatik sortzen da.

Zergatik erabaki zenuten elkarrekin musika talde bat sortu
nahi zenutela?

Guk 3 urte daramatzagu elkarrekin musika egiten.
Dena den, gure ibilbideko lehen urtean jada sortutako abestien
bertsioak egiten genituen soilik. Beraz, oraindik ez ginen gaur
egun garen Onavibe taldea, ez genuelako gaur egun egiten
duguna egiten. Orain dela 2 urte gure abesti propioak sortzen
hasi ginen. Talde hau sortu izanaren helburua naturaltasunez
gure ikasketa prozesua eta bilakaera publikoarekin partekatzea
izan da.

Zer esanahi du Onavibe izenak?

Taldeko lehen krisi handia izan zen hori, izena
aukeratzea kosta egin zitzaigulako. Azkenean, Onavibe aukeratu
genuen, hitz joko bat dena:
euskarazko “ona” hitza eta
ingelesezko “vibe”, dardara,
eta hortik Onavibe, dardara
onak. Horrela, izenaren bidez
egoera on batean egotearen
sentsazioa iradoki nahi izan
dugu.

“Niretzat
Sanmartzialetako
kontzertua oso berezia
izan zen, gure lagun eta
familiekin partekatzeko
aukera izan genuelako”

Musikari bezala, bakarka zein taldeka, zeintzuk dira zuen
erreferenteak?

Taldean, adibidez, Al Green edo Morgan taldeak
izan dira gure erreferenteak, batez ere, gure azken diskoa
sortzerakoan. Pertsonalki, aldiz, gustu ezberdinak dauzkagu.
Niri adibidez, asko gustatzen zait soul estiloa eta Amy
Winehouse eta antzeko artistak miresten ditut.

Sarria edo Ezezez taldeak orain zuzenean oso kontzertu
onak egiten ari dira. Zuzenean ikusi izan ditut eta erreferentzia
onak dira niretzat.

Nire kasuan, Kings of Leon edo Toc taldeak asko
gustatzen zaizkit erreferentzia bezala izateko. Musika gustu
ezberdinak izan arren, elkarren arteko kohesioa ere badugula
esango nuke.

Musika talde baten atzetik, eszenatoki ginean ikusten ez den
lan asko dago.

Normalean astean bitan entseguak egiten ditugu eta egun
horiek baliatzen ditugu bai gure kantak lantzeko eta baita kantu
berriak sortzeko ere. Beraz, egia da talde baten atzetik sekulako
lana dagoela: kudeaketa, zabalpena eta kontzertuen bilaketa
egin behar dira. Orain arte lan horiek guztiak lauron artean
egiten eta banatzen saiatu gara. Hala ere, ez da erraza.

Aurten “Mio” izeneko diskoa kaleratu duzue. Zer moduzkoa
izan da esperientzia?

Diskoa urte hasieran grabatu genuen eta bertan urte
hauetan guztietan zehar sortu ditugun abestiak bildu ditugu.
Rock, soul eta pop estiloak nahasten dira bertan eta oso gustura
geratu gara lanaren emaitzarekin. Dagoeneko diskoa formatu
fisikoan dugu eta diskoaren bertsio digitala argitaratuko dugu.

Gainera, aurtengo Sanmartzialetan kontzertuen hasierako
taldeetako bat izan zarete. Aukera polita, ezta?

Sekulako aukera izan zen guretzat eta ahal izan genuen
bezain beste aprobetxatu eta gozatu genuen esperientziaz. Gu
bertako talde bat gara, hain zuzen ere, Borja Hondarribikoa da
eta gainontzekoak Irungoak gara. Etxean jotzea, gure lagun eta
familien aurrean, aukera ikaragarria izan zen guretzat. Gainera,
izugarrizko eszenatokian teknikari onekin jotzeko aukera izan
genuen eta horrela lan egin ahal izatea asko eskertzen da. Stine
eta Zirkinik Bez taldeen aurretik aritu ginen gu eta horrek ilusio
handia egin zigun.

“Guk musika asko | Irailean berriz, CBAko
estimatzen dugu eta | Irun Zuzenean areto berria
eskertzen dugu hirian | estreinatuko duzue izen
horrelako aretoak izatea” | bereko jaialdiaren barnean.
Gogotsu zaudete?

Irailaren 19an,
ostiralean, bertan joko dugu,
Belakoren aurretik. CBAko areto berri honetan kontzertu bat
egiten den lehen aldia izango da eta bertan gaua irekitzen arituko
gara. Etxean berriro jo ahal izateko gogo itzela daukagu. Gainera,
areto on batean izango da, teknikariekin, eta beraz, asko eskertzen
dugu horrelako kontzertu bat emateko aukera izatea.

Zuek bezalako taldeentzat hirian horrelako espazio berriak
sortzea berri ona izango da, ezta?

Guk musika asko estimatzen dugu eta eskertzen dugu
hirian horrelako aretoak izatea. Guk Psylon entseatzen dugu,
bertan dagoen areto batean, eta taldeak bertan ikustea eta
entzutea asko eskertzen da. Beraz, Irunen horrelako espazioa
izatea garrantzitsua da, ez soilik guk jo ahal izateko, guk ere
beste taldeak etxean entzun ahal izateko baizik. Guri estilo
ezberdinetako kontzertuak ikustea gustatzen zaigu eta hori
areto egoki batean izan badaiteke, are hobeto.

Irailetik aurrera zeintzuk dira zuen planak?

Irailetik aurrera eskuragarri egongo da gure diskoaren
bertsio digitala. Oraingoz ez dugu beste kontzerturik hitzarturik,
baina jada datorren urteko agenda antolatzen hasi gara, eta beraz,
bulego lana egiteko aprobetxatuko dugu.

Zein izan da orain arte emandako kontzerturik bereziena eta
zergatik?
Niretzat Sanmartzialetako kontzertua 0so berezia

izan zen, gure lagun eta familiekin partekatzeko aukera izan
genuelako. Oso eskertuak gaude aukera horrengatik, gainera
ekipo izugarria izan genuen alboan.

Niretzat, berriz, gure lehenengo kontzertua. 2 orduko
saioa prestatzea eskatu ziguten eta gainera nik emandako lehen
kontzertua izan zen. Asko prestatu behar izan genuen, baina
hori egiteko gai garela ikusteko balio izan zidan. Bikain atera ez
bazen ere, ondo atera zen.

Niri Irungo kontzertua asko gustatu zitzaidan, jaiak
zirenez, jende askok bertan egoteko aukera izan zuelako.
Kontzertu guztiak ezberdinak dira eta guztietan zerbait ikasi
dugu. Irailaren 5ean Hondarribian, nire herrian, joko dugu eta
niretzat 0so berezia izango da etxean jo ahal izatea.

Eta etorkizunera begira, zeintzuk dira musikaren munduan
dituzuen ametsak?

Talde bezala gure helburua da gauden bezala mantentzea
eta musika egiten jarraitzea, beti ere, prozesuaz disfrutatuz.
Hau da, orain arte bezala, kontzertuak emanez eta gure musika
jendearekin partekatuz.

Talde bat izatea eta taldekideen artean harreman ona
izatea ez da erraza. Beraz, gure ametsa ez da leku jakinen batean
jotzea, baizik elkarrekin jarraitzea eta gustura aritzea.

Jendeak ikusten
ez duen lan asko egin behar
dugu horretarako eta egiten ez
dakizkigun gauzak ikasten ari
gara elkarrekin.

“Diskoa urte hasieran
grabatu genuen eta
disko honetan urte
hauetan guztietan zehar
sortu ditugun abestiak
bildu ditugu”

Borja Alberdi, Onavibe
taldeko bateria-jolea

https://www.instagram.com/onavibe_band/?hl=es
https://www.youtube.com/@ONAVIBE
https://www.irun.org/eu/kultura-eta-aisia/cba-kultura-eta-sorkuntza-zentroa
https://irunero.eus/onavibe-eta-deklibe-taldeek-joko-dute-sanmartzialetako-kontzertuetan-talde-nagusien-aurretik/

GAZTEARTEAN BEKA 2025

BEG

2“25 | RUSARTZEN AL ZARA?

Udalak “GazteARTEan” bekaren zazpigarren deialdia ireki
du. Ekimen honekin, Irunek 35 urtetik beherako gazteek
bultzatutako ikerketa eta ekintza proiektuak lagundu
nahi ditu, haurtzaroa, nerabezaroa eta gazteria ardatz
hartuta. Dirulaguntzak 8.000 euroko aurrekontua du, eta
hautatutako ikerketa gehienez ere zortzi hilabeteko epean
egin beharko da.

Beka eskatu ahal izateko baldintza hauek bete behar
dira: Unibertsitateko gradua edo lizentzia izatea edo Goi
Mailako heziketa ziklo bat egin izana eta beka eskatzen
den urteko abenduaren 31n 35 urte bete gabe izatea.
Interesgarritzat jotzen dira Iruneko gazteak ikerketan
aktiboki inplikatzen dituzten proposamenak. Proiektuak
aurkezteko epea 2025eko urriaren 6an amaituko da.

ZERBITZUAK BUELTAN

N
W

’ —

7 28  on
Udako oporrak pasata, Irungo Udaleko Gazteria arloko
zerbitzu guztiak bueltan daude.

Datozen egunetan irailerako antolatzen ari diren jarduera eta
tailer guztiak argitaratuko dira Gazteartean webgunearen
atalean. Adi egon eta begiratu webguneko agenda atala,
horietako bat bera ere ez galtzeko!

Irunero

SEMAFORO FESTA

Datorren irailaren 20an, larunbatean, IRUNBIXI proiektuan
parte hartu duten neska talde batek proposatutako festa bat
hartuko du Martindozenea Gaztelekuak.

Semaforo festan, semaforoaren kolore bakoitzak esanahi
bat du, pertsona bakoitzaren egoera emozionalaren
adierazle bat da:

Kolore berdea: libre nago eta jendea ezagutzeko prest
nago.

Kolore horia: beste pertsona batekin “zerbait” daukat
baina zalantzak ditut.

Kolore gorria: bikotea dut eta ez dut interesik inor berririk
ezagutzeko.

Gazte bakoitzak, gaztelekuan sartzerakoan, nahiago duen
koloreko eskumuturrekoa jarriko du. Musika, dekorazio
espezifikoa eta merendola izango da arratsaldean zehar.

VENTANAS
ARAMBURU

ZURE LEIHO-FABRIKATZAILEA IRUNEN - 30 URTE BAINO GEHIAGOKO ESPERIENTZIA DUGU SEKTOREAN.
LEIHO, ATE, BARANDA, PERTSIANA ETA TOLDOAK INSTALATZAILE ONENEN BERMEAREKIN

Gabiria Kalea 42, Irun | (+34) 943622257 | info@ventanasaramburucom | wwwhyentanasaramburu.com

2025eko iraila

MUSIKA: ANE LEUX

Ane Letamendia kantautore donostiarra da. 2022an kantu
berrien zirriborro batzuk berrartu zituen. Gaur egun
formatu labur eta erraz batean bidaiatzen duten abestiak
dira, Yeyo Rren bateriarekin batera.

Noiz: Irailaren 5ean, ostiralean.
Ordua: 22:00etan.

Lekua: Escuelas kalea.
Prezioa: Doan.

DANTZA HIRIAN 2025

“Nere azalean arrotz” NERI(H)ARIrekin, Myriam Pérez
Cazabon; “Unarys” Eszerrekin; “Honest” Kiko Lopezekin.

Noiz: Irailaren 12an, ostiralean.
Ordua: 19:00etan.

Lekua: San Juan Harria plaza.
Prezioa: Doan.

“IRUN HIRIA” MUSIKA
BANDAREN KONTZERTUA

“Trun Hiria” Musika Bandak Hiriko zaindari Junkaleko
Andre Mariaren omenezko kontzertua emango du.

Noiz: Irailaren 7an, igandean.
Ordua: 20:00etan.

Lekua: Junkal plazatxoan.
Prezioa: Doan.

IRUN ZUZENEAN

Irun Zuzenean jaialdiak formatu berritua dakar izen
bereko CBAko eszenatoki berria estreinatzeko, bertako
musikariak eta entzute handiko taldeak uztartzen dituen
programazioarekin.

Noiz: Irailaren 19tik urriaren 11ra, ostiral eta larunbatetan.
Lekua: CBAko Irun Zuzenean aretoan.
Sarrerak: Udal webgunean salgai.

PAPERDENDA - KOPIADENDA - ESKULAN TAILERRA

Luis Mariano kalea12 | (+34)943639301 | irun@folderes | www.folderes



https://www.irun.org/eu/gazteartean
https://www.irun.org/eu/agenda/ekintzak/17118-musika-ane-leux
https://www.irun.org/eu/agenda/ekintzak/17122-dantza-hirian-2025-eu
https://www.irun.org/eu/agenda/ekintzak/17121-irun-hiria-musika-bana-junkaleko-andre-maria-irungo-zaindariaren-ohorez
https://www.irun.org/eu/kultura-eta-aisia/cba-kultura-eta-sorkuntza-zentroa
https://www.irun.org/eu/gazteartean/zerbitzuak/gaztelekuak
https://irunero.eus/gazteartean-bekaren-7-edizioa-deitu-du-gazteria-zerbitzuak/

ZURE KONFIANTZAZKO
KIROL-ZENTROA

Klase Gidatuak

Entrenamendu
Pertsonalizatuak

Fisioterapia
Nutrizioa

Psikologia

centrodeportivobat.com
centrodeportivo@atletismobat.com

o t Lekaenea kalea 28 zk.

Centro Deportivo y Salud 625 261 351



